ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ԵՎ ԼԵՀԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ՊԱՇՏՊԱՆՈՒԹՅԱՆ ՆԱԽԱՐԱՐԻ ՄԻՋԵՎ ՌԱԶՄԱՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻ 
ԵԶՐԱԿԱՑՈՒԹՅՈՒՆՆԵՐԻ ԵՎ ԿԱՐԾԻՔՆԵՐԻ

	 1. Արտաքին գործերի նախարարություն
	18.11.2024թ.

	
	№ 1111/61295-24

	   (…) Հաշվի առնելով վերոգրյալը՝ Հայաստանի Հանրապետության արտաքին գործերի նախարարությունը նպատակահարմար է համարում Հայաստանի Հանրապետության պաշտպանության նախարարության և Լեհաստանի Հանրապետության ազգային պաշտպանության նախարարի միջև ռազմատեխնիկական համագործակցության մասին համաձայնագրի ստորագրումը: 

	Ընդունվել է:

	 1.1 Արտաքին գործերի նախարարություն
	29.11.2024թ.

	
	№ 1111/63871-24

	   (…) Համաձայնագրի ստորագրումը համապատասխանում է Հայաստանի Հանրապետության ներկայիս կարիքներին և բխում է Հայաստանի Հանրապետության կառավարության 2021թ. օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության 2021-2026թթ. ծրագրի 1 բաժնում (բոլոր ուղղություններով նախաձեռնողական և արդյունավետ ներգրավման արտաքին քաղաքականություն) և 1.3 բաժնում սահմանված դրույթներին (պաշտպանության ոլորտ. զինված ուժերի բարեփոխումներ): 
Հաշվի առնելով վերոգրյալը՝ Հայաստանի Հանրապետության արտաքին գործերի նախարարությունը նպատակահարմար է համարում Հայաստանի Հանրապետության պաշտպանության նախարարության և Լեհաստանի Հանրապետության ազգային պաշտպանության նախարարի միջև ռազմատեխնիկական համագործակցության մասին համաձայնագրի ստորագրումը: Համաձայնագիրը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին: 

	Ընդունվել է:

	2. Արդարադատության նախարարություն
	04.12.2024 թ.

	
	№  /14.2.3/49273-2024

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ կետերի դրույթներով, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
Առաջարկվում է հստակեցնել Նախագծի 4-րդ հոդվածի 3-րդ մասում առկա գաղտնի տեղեկատվության պաշտպանության սկզբունքների վերաբերյալ որևէ կասկած նախադասությունը, ինչպես նաև Նախագծի տարին և ամիսը:
	Ընդունվել է:
Նախագծի 4-րդ հոդվածի 3-րդ մասը ամբողջությամբ խմբագրվել է. Սույն հոդվածի 2-րդ մասում նշված Համաձայնագրի բովանդակությունից բխող գաղտնի տեղեկատվության պահպանության և պաշտպանության հարցերի վերաբերյալ ցանկացած վեճի կամ տարաձայնության դեպքում այն կկարգավորվի Կողմերի պետությունների ազգային անվտանգության ոլորտում իրավասու մարմինների միջև խորհրդակցությունների միջոցով:

	3. Ֆինանսների նախարարություն
	04.12.2024թ.

	
	№ 02/5-2/25970-2024

	«Հայաստանի Հանրապետության պաշտպանության նախարարության և Լեհաստանի Հանրապետության ազգային պաշտպանության նախարարի միջև ռազմատեխնիկական համագործակցության մասին» համաձայնագրի նախագծի Հոդված 2-ի 6-րդ, Հոդված 3-ի 2-րդ, 3-րդ և 4-րդ և Հոդված 6-ի 3-րդ կետերում առկա են Հայաստանի Հանրապետության համար ֆինանսական պարտավորություններ նախատեսող դրույթներ՝ պետական բյուջեի ծախսերի ավելացման գծով:

	Ընդունվել է:

	4. Տարածքային կառավարման և ենթակառուցվածքների նախարարություն
	29.11.2024թ.

	
	   № ԴԽ//39010-2024

	«Հայաստանի Հանրապետության պաշտպանության նախարարության և Լեհաստանի Հանրապետության ազգային պաշտպանության նախարարի միջև ռազմատեխնիկական համագործակցության մասին»  համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:

	5. Էկոնոմիկայի նախարարություն
	03.12.2024թ.

	
	   № 01/24823-2024

	«Հայաստանի Հանրապետության պաշտպանության նախարարության և Լեհաստանի Հանրապետության ազգային պաշտպանության նախարարության միջև ռազմատեխնիկական համագործակցության մասին» համաձայնագրի նախագծի վերաբերյալ ՀՀ էկոնոմիկայի նախարարության առաջարկությունները ներկայացված են (track changes ձևաչափով)։
	Ընդունվել է:
Առաջարկությունները կրում են առավելապես տեխնիկական բնույթ, այդուհանդերձ՝ բովանդակային բոլոր նկատառումները ընդունվել են:

	6. Բարձր տեխնոլոգիական արդյունաբերության նախարարություն 
	04.12.2024թ.

	
	   № 01/15.1/10051-2024

	   Համաձայնագրի նախագծի վերաբերյալ առաջարկություններ և դիտողություններ առկա չեն: 
	Ընդունվել է:

	7. Անվտանգության խորհրդի գրասենյակ

	03.12.2024թ.

	
	   № 06/35/41537-2024

	1. Միջազգային պայմանագրերի մասին Հայաստանի Հանրապետության օրենքի 2-րդ հոդվածի համաձայն՝ որպես «կողմ» են հանդես գալիս կառավարությունը, նախարարությունները, ինչպես նաև Կառավարությանը և վարչապետին ենթակա մարմինները (Հայաստանի Հանրապետության դեպքում), այլ պետական մարմինները, որոնք իրենց գործունեությունը կարգավորող օրենքներով օժտված են միջազգային պայմանագիր կնքելու լիազորությամբ, ինչպես նաև օտարերկրյա պետությունը կամ միջազգային կազմակերպությունը, խաղաղության, մարդու իրավունքների պաշտպանության, մարդասիրական, բարեգործական կամ ֆինանսական, տնտեսական կամ տեխնիկական աջակցության ոլորտներին առնչվող հարցերով՝ միջազգային իրավունքի սուբյեկտ չհանդիսացող կամ որպես այդպիսին չճանաչված կազմավորումը, որի (որոնց) հետ Հայաստանի Հանրապետությունը նախատեսում է հաստատել միջազգային պայմանագրային հարաբերություններ:
Ելնելով վերոգրյալից՝ առաջարկվում է համաձայնագրի նախագծի (այսուհետ՝ Նախագիծ) վերնագրում և նախաբանում՝ որպես պայմանագրի կողմ սահմանել ոչ թե Լեհաստանի Հանրապետության ազգային պաշտպանության նախարարին, այլ նախարարությունը։
1. Կառավարության կառուցվածքի և գործունեության մասին ՀՀ օրենքի հավելվածի 16-րդ կետի համաձայն՝ ռազմարդյունաբերության, ռազմարդյունաբերական համալիրի, սպառազինության և ռազմական տեխնիկայի զարգացման ապահովման, ռազմարդյունաբերական միջազգային համագործակցության իրականացման և զարգացման ոլորտներում ՀՀ կառավարության քաղաքականությունը իրականացնում է ՀՀ բարձր տեխնոլոգիական արդյունաբերության նախարարությունը, իսկ ՀՀ պաշտպանության նախարությունը նշված գործընթացներում ունի միայն ռազմական նշանակության արտադրանքի փորձարկման, շահագործման և վաճառքի լիազորություններ։ 
Ելնելով վերոգրյալից՝ Առաջարկվում է խմբագրել Նախագծի 2-րդ, 3-րդ և 5-րդ հոդվածները՝  թողնելով միայն վերոնշյալ օրենքով ՀՀ պաշտպանության նախարարությանը վերագրված գործառույթները։ Միաժամանակ, առաջարկվում է լրամշակել վերը նշված հոդվածները՝ հստակեցնելով դրանցում հիշատակված եզրույթները և ձևակերպումները։
3․ Առաջարկվում է վերանայել Նախագծի 6-րդ հոդվածով առաջարկվող հանձնաժողովի ստեղծման նպատակահարմարությունը, քանի որ հայ-լեհական ռազմատեխնիկական համագործակցության միջկառավարական հանձնաժողովն արդեն իսկ գոյություն ունի և ՀՀ վարչապետի 2021թ․ մայիսի 10-ի №491-Ա որոշմամբ հաստատվել է նշյալ հանձնաժողովի հայկական կողմի կազմը։
4․ Առաջարկվում է Նախագծի Եզրափակիչ դրույթների 3-րդ կետի 2-րդ նախադասությունը շարադրել հետևյալ բովանդակությամբ․ Սույն համաձայնագրի գործողությունը կարող է դադարեցվել սույն համաձայնագիրը դադարեցնելու մտադրության մասին Կողմերից մեկի գրավոր ծանուցումը դիվանագիտական ուղիներով մյուս Կողմի ստանալու օրվանից վեց ամիս անց։
	1.Չի ընդունվել: 
Միջազգային պայմանագրերի մասին օրենքի 2-րդ հոդվածի 1-ին կետի 2-րդ և 3-րդ ենթակետերով, նախ, տրված են «հայկական կողմ» և «պայմանավորվող մյուս կողմ» հասկացությունների սահմանումները:
Միջազգային պայմանագրերի մասին օրենքի 1-ին հոդվածի համաձայն օրենքը կարգավորում է ՀՀ միջազգային պայմանագրերի հետ կապված հարաբերությունները: 
Նորմատիվ իրավական ակտերի մասին օրենքի 29-րդ հոդվածի համաձայն՝ նորմատիվ իրավական ակտերի գործունեությունը տարածվում է բացառապես  Հայաստանի Հանրապետության ամբողջ տարածքի վրա:
Ուստի, Միջազգային պայմանագրերի մասին օրենքի ԱԱԽ կողմից նշված  իրավակարգավորումները հիմք չեն կարող հանդիսանալ որպես առաջարկ Համաձայնագրի նախագծի  վերնագրում և նախաբանում՝ որպես պայմանագրի կողմ ոչ թե Լեհաստանի Հանրապետության պաշտպանության նախարարին, այլ նախարարությունը դիտարկելու և սահմանելու համար, քանի որ նշված հարցը գտնվում է բացառապես Լեհաստանի ներպետական կամ ազգային օրենսդրության իրավակարգավորման շրջանակներում:
Հետևաբար որևէ հակասություն առկա չէ, ավելին Միջազգային պայմանագրերի մասին օրենքի 3-րդ հոդվածի 3-րդ մասի համաձայն՝ Հայաստանի Հանրապետության վավերացած միջազգային պայմանագրերի և Հայաստանի Հանրապետության օրենքների նորմերի միջև հակասության դեպքում կիրառվում են վավերացված միջազգային պայմանագրերի նորմերը:
Ավելին, հարկ է նկատել նաև, որ  նշված հարցը փոխհամաձայնեցված է լեհական կողմի հետ, ինչ շատ հաճախ հանդիպում է մի շարք եվրոպական պետություններում՝ Ֆրանսիա, Լյուքսեմբուրգ և այլն:
2. Չի ընդունվել:
 Համագործակցության ոլորտները՝ մասնավորապես ռազմատեխնիկական համագործակցության ոլորտը Հայաստանում և Լեհաստանի գտնվում է պաշտպանության ոլորտի իրավասու մարմինների ուստի, հնարավորություն է տալիս իրականացնելու համագործակցության բոլոր նշված ուղղություններով:

3.Չի ընդունվել:
Համաձայն ՀՀ կառավարության 2013թ. հուլիսի 18-ի՝ «Հայաստանի Հանրապետության կառավարության և Լեհաստանի Հանրապետության կառավարության միջև ռազմատեխնիկական համագործակցության մասին» համաձայնագրի կնքման առաջարկությանը համաձայնություն տալու մասին №753-Ա որոշմամբ նախատեսվել է համաձայնագրի կնքումը:
Ավելին, ՀՀ վարչապետի 2012թ. նոյեմբերի 13-ի №1111-Ա որոշմամբ հաստատվել է հայ-լեհական ռազմատեխնիկական համագործակցության միջկառավարական հանձնաժողովի հայկական կողմի կազմը: ՀՀ վարչապետի 2021թ. մայիսի 10-ի №491-Ա որոշմամբ հաստատվել է հանձնաժողովի նոր կազմը, որը  հետագայում ևս ենթարկվել է փոփոխության:
Նշված որոշումներն ընդունվել են մինչև 2018 թվականի մարտի 19-ին ընդունված և ապրիլի 9-ից ուժի մեջ մտած «Միջազգային պայմանագրերի մասին» օրենքի դրույթներին և իրավակարգավորումներին համապատասխան, իսկ տարբեր հանգամանքները՝ համաճարակ, պատերազմ, քաղաքական նպատակահարմարություն, սահմանային լարվածություն, հնարավորություն չեն տվել սույն միջազգային պայմանագրի կնքմանը:
Հետևաբար, նշված որոշումները պետք է դիտարկել նախկին օրենքի տրամաբանության մեջ որպես առաջնային քայլ նախկինում ձեռք բերված պայմանավորվածությունների իրականացման համատեքստում, ինչը պետք է նպաստեր երկու պետությունների ռազմատեխնիկական համագործակցության ոլորտում մթնոլորտի և ընդհանուր շրջանակի ձևավորմանը և նախադրյալ հանդիսանար երկկողմ համագործակցության հետագա զարգացման համար:
Ուստի, թե Կառավարության և թե վարչապետի նշված որոշումները պետք է ուժը կորցրած ճանաչվեն, ինչը Կառավարության 2013թ. հուլիսի 18-ի №753-Ա որոշման պարագայում կատարված է
(տես՝ Նախագծի 3-րդ կետը):
4. Ընդունվել է:

	8. Ազգային անվտանգության ծառայություն 
	04.12.2024թ.

	   Համաձայնագրի նախագծի վերաբերյալ ներկայացվել են հետևյալ առաջարկությունները.
1. 2-րդ հոդվածի 1-ին մասի 1-ին կետում զինամթերքի և պայթուցիկներ բառերը փոխարինել ռազմամթերքի և պայթուցիկ նյութերի բառերով:
2. 3-րդ հոդվածի 1-ին մասի 5-րդ կետում անհրաժեշտ է հստակեցնել, թե որոնք են հանդիսանալու լիազոր մարմինները և ինչ համաձայնագրերի և պայմանագրերի մասին է խոսքը:
3. 4-րդ հոդվածի 3-րդ մասում 2-րդ կետում բառերը փոխարինել Սույն հոդվածի 2-րդ մասում բառերով:
4. 4-րդ հոդվածի 3-րդ մասում իրավասու անվտանգության բառերը փոխարինել պետությունների ազգային անվտանգության ոլորտում իրավասու բառերով:
5. Վերջաբանից հանել 2019 թվականի սեպտեմբերի բառերը:
	Ընդունվել է:

1. Ընդունվել է:

2.  3-րդ հոդվածի 1-ին մասի 5-րդ կետը հանված է:


3. Ընդունվել է:


4. Ընդունվել է:

5. Ընդունվել է:





ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
